12/10/2023

oM SHEN SMEOIENy
o .SHFR.ESETM%" SRk

iy

. iV
HETNY

__'rr,- ‘-E:- WY

EFTEoG e

] A 0 N
[N Th crsd

E enjte, 12 tetor 2023 - Shenjtori i dités
Déshmorét Provi, Androniku, Taraku; Andromaku, Diodori etj. Oshénar Simeon
Theologu i Ri.

- OSHENAR SIMEONI, THEOLOGU | RI -

Lindi né vitin 957 né Paflagoni té Azisé sé Vogél. Prindérit e tij té shquar, Vasil dhe
Evgjeni (né vend tjetér: Theofano) e dérguan né moshé té re prané xhaxhait té tij
oborrtar né Konstandinopojé qgé té studionte dhe té shquhej. U bé oficer i rangut té
larté, edhe pse kété gjé nuk e kishte dhe aqg qejf, sepse ishte njohur me Simeon
Shpresétarin, njé murg té Manastirit té Studitit. Pasi kishte paré dy vegime, u
shképut krejtésisht nga bota dhe né moshén 27-vjecare hyri si praktikant né
Manastirin e Studitit. Pas njé viti u vendos né Manastirin fginj té Shén Mamas, ku u
dorézua murg (987).

Po até vit, pas vdekjes sé igumenit Andon, u zgjodh pasardhés i tij dhe u dorézua
prift. Shenjtéria (béri edhe mrekulli), dhuntia didaktike, mencuria e tij, shumé
shpejt e béné manastirin deri atéheré té paréndésishém, njé qendér
mbarékristiane. Ringjalli nga harresa “Teoriné” dhe jetén mistike té Etérve té vjetér
dhe kémbeénguli pér mundésiné pér té paré Peréndiné, pér shkélgimin e “Drités sé
pakrijuar”. Ai dallonte tre stade té hyjnizimit: praktikén (pérpjekje pér virtytin),



dijen (e Peréndisé) dhe theologjiné (teori, pamje e mistereve hyjnoré).

Né vitin 1012 ai la drejtimin e véllazérisé dhe iu pérkushtua jetés izikaste (té
getésisé dhe heshtjes) dhe té shkruarit.

U internua (1019 ose 1020), sepse nderonte si shenjtor jerontin e tij, tashmeé té
fjetur, Simeon Shpresétarin. U thirr pérséri shumé shpejt, por ai nuk donte té
braktiste manastirin e ri t& Shén Marinés gé kishte ngritur né vendin e internimit.
Fjeti né vitin 1035. Pérvoja direkte personale e Peréndiseé dhe shkrimet e tij té
shkélgyera (“Himne té dashurive hyjnore”, “Kapitale”, Vepra katekiste, letra,
shkrime kundérshtuese) i dhané atij titullin “Theolog” - pas apostullit Joan (26
shtator) dhe Grigor nazianzinit (25 janar). Ai kremtohet mé 12 tetor, ngaqgé data e
sakté e pérkujtimit té tij (12 mars) bie nén hijen e Kreshmés sé Madhe.

- DESHMORET TARAKU, PROVI, ANDRONIKU -

Kéta martiré té shenjté jetuan gjaté kohés sé Dioklecianit dhe geveritarit Flavian
(rreth 304). Qytetar romak dhe ushtar, Taraku ishte tashmé i moshuar. Atdheu i tij
ishte Klaudiopolis né lIsavri. Provi ishte qytetar i qytetit té Sidesé né Pamfili dhe
Androniku vinte nga njé familje fisnike e Efesit.

Kur i zbuluan se ishin té krishteré, i cuan né Pompeipolis né Kiliki, pastaj i paragitén
né gjykatén e geveritarit Numerian Maksimi, né Tars, mé pas né Mopsuest, pastaj
pér heré té treté né qytetin e Anazarbés. Kércénimet e gjykatésit nuk patén efekt
para géndrimit té Tarakut, ndaj ia thyen nofullat me guré, pa pasur méshiré pér
moshén e tij. Kur erdhi rradha e Provit, ai i tha Maksimit gé té mos e merrte né
pyetje kot, por ta kalonte direkt né tortura. E goditén mizorisht me kamxhiké lékure
demash, dhe Provi i kérkoi gjykatésit gé té kishte méshire jo pér te, por pér veten e
tij. | tha kéto fjalé: “Ky gjak éshté vaj dhe parfum pér mua, me té cilin vajosem me
gézim pér beteja té rejal!”. Androniku ishte mé i riu dhe déshmoi se do té vuante
pér té fituar jetén e pérjetshme, prandaj e varén né njé shtyllg; ia prené kémbét me
lima té holla, pastaj ia dogjén brinjét dhe mbi plagét i hodhén kripé.

Disa dité mé vonég, i nxorén pérséri para gjykatésit. Tarakun e varén me koke
poshté mbi zjarr. Pastaj i derdhén narden pérzier me uthull e kripé né vrimat e
hundéve. Para se ta fusnin sérish né burg, Provi u tall me idhujt dhe idhujtarét,
késhtu ata e vuné mbi skara hekuri té skugqur né zjarr pastaj, si ia shkulén |ékurén e
kokés, mbi té i vuné théngjij té ndezur dhe ia prené gjuhén. U pérpogén ta
provonin pérséri me Andronikun, i cili nuk reshti sé talluri me ta. Kur me dhuné i
futén né gojé mishra té flijuara dhe veré, shenjti pérqeshi marréziné e magjistratit
gé mendonte se e kishte bindur, duke shpallur se pér té krishterét vetém apostazia
(mohimi) e vullnetshme éshté njollé dhe humbije.

Pérfundimisht, pas marrjes né pyetje pér heré té treté, Maksimi organizoi lojéra me



bisha dhe gladiatoré, duke parashikuar ekzekutimin e tre martiréve si njé
spektakél. Pér shkak té keqgtrajtimeve shenjtorét nuk mundén té ecnin, por i cuan
né arené dhe i hodhén te bishat e egra, té cilat kishin ngréné shumé njeréz mé
pérpara. Nuk ndodhi ashtu sic pritej; njé ari i tmerrshém erdhi dhe Iépinte me
getési plagét e Andronikut, sikur ta ngushéllonte, dhe njé luaneshé luante me
Tarakun.

| térbuar nga kéto pamje gé sollén admirimin e turmés, geveritari Maksim urdhéroi
té priteshin copa-copa tre atletét e Krishtit nga gladiatorét né mes té amfiteatrit.
Kur erdhi nata, fal ndérhyrjes sé Peréndisé€, té krishteré té devotshém i génjyen
rojat dhe varrosén ¢'kishte mbetur nga trupat e tre martiréve né njé shpellé né mal.

Kisha Orthodhokse Autogefale e Shqgipérise

